
Katakanlah (wahai Muhammad) : “Aku berlindung dengan Tuhan yang menciptakan cahaya subuh,
daripada kejahatan makhluk-makhluk yang Dia ciptakan; dan daripada kejahatan malam apabila

ia gelap gelita; dan daripada (ahli-ahli sihir) yang menghembus pada simpulan-simpulan ikatan;
dan daripada kejahatan orang yang dengki apabila ia melakukan kedengkiannya”.

Katakanlah (wahai Muhammad): “Aku berlindung dengan Tuhan sekalian manusia. Yang
Menguasai sekalian manusia, Tuhan yang berhak disembah oleh sekalian manusia, Dari kejahatan
pembisik penghasut yang timbul tenggelam, Yang melemparkan bisikan dan hasutannya ke dalam
hati manusia, dari kalangan jin dan manusia”

Saya memohon keampunan daripadaMu ya Allah, yang tidak ada Tuhan yang layak disembah
selain daripadalya, Dia yang Maha Hidup dan Maha Berdiri dengan sendirinya dan saya bertaubat

kepadalya.

Tidak ada Tuhan selain Engkau. Maha Suci Engkau, sesungguhnya aku adalah termasuk orang-
orang yang zalim.

Ya Allah, limpahkan selawat dan salam ke atas Saidina Muhammad, dan ke atas keluarga Saidina

Muhammad.

Cukuplah Allah menjadi Penolong kami dan Allah adalah sebaik-baik Pelindung

)

I
JA-

3 35 A 5 BN ) UK 5T @B v

Aku berlindung dengan kalimat-kalimat Allah yang sempurna dari kejahatan makhlukNya. ’

Dengan nama Allah, tiada suatu pun (melainkan Allah) yang dapat memberi kemudharatan, baik
di bumi mahupun di langit, dan Dia Maha Mendengar lagi Maha Mengetahui

Dengan nama Allah, Yang Maha Pemurah, lagi Maha Mengasihani.

Segala puji bagi Allah, Tuhan yang memelihara dan mentadbir sekalian alam. Yang Maha
Pemurah, lagi Maha Mengasihani. Yang Menguasai hari Pembalasan (hari Akhirat). Engkaulah
sahaja (Ya Allah) Yang Kami sembah, dan kepada Engkaulah sahaja kami memohon pertolongan.
Tunjuklah kami jalan yang lurus. laitu jalan orang-orang yang Engkau telah kurniakan nikmat
kepada mereka, bukan (jalan) orang-orang yang Engkau telah murkai, dan bukan pula (jalan)
orang-orang yang sesat.

Katakanlah (wahai Muhammad) : “(Tuhanku) Dialah Allah Yang Maha Esa. Allah Yang menjadi

tumpuan sekalian makhluk untuk memohon sebarang hajat. Dia tiada beranak dan tidak juga
diperanakkan. Dan tidak ada sesiapapun yang serupa denganNya”.

Segala puji bagi Allah Tuhan sekelian alam, selawat dan salam ke atas Saidina Muhammad semulia-mulia nabi dan rasul, ahli keluarga dan para sahabatnya.

Ya Allah! Jauhilah kami daripada bala’bencana, wabak penyakit, taun, pelbagai perlakuan keji dan mungkar, segala kepayahan dan dugaan yang zahir dan yang tersembunyi.
Sesungguhnya Engkau Maha Berkuasa ke atas segala-galanya dan Engkaulah yang selayaknya memberi perkenan.

Ya Allah! Kami berlindung denganMu daripada penyakit pekak, penyakit bisu, penyakit gila, penyakit kusta dan daripada penyakit merbahaya yang lain.

Aku berlindung dengan Allah Tuhan yang Maha Gagah Perkasa dan yang Mempunyai Kekuasaan Mutlaq. Aku berpegang teguh kepada Allah Tuhan yang Memiliki Kerajaan
yang Maha Agung dan aku berserah diri kepada Allah yang Hidup dan tidak akan mati. Ya Allah! Wahai Tuhan kami jauhilah kami daripada wabak yang datang ini dan
peliharalah kami daripada segala kejahatan yang merosakkan serta selamatkanlah kami daripada segala fitnah dan penyakit taun serta segala bala’ yang datang, dengan
kelembutan-Mu ya Allah, Tuhan yang Maha Berlemah Lembut, wahai Tuhan yang Maha Halus Pengetahuan-Nya, Engkau Maha Berkuasa ke atas segala sesuatu, selawat dan
salam kepada junjungan Nabi Muhammad s.a.w, keluarga dan para sahabatnya. Segala puji bagi Allah Tuhan pencipta alam semesta.

